
Zaramaga 

Joan den uztailean (orain dela 
3 hilabete, beraz), handia zen 
abertzaleon artean zabaldutako 
kezka. Bazetorren Lizarra-Garazi-
ren II. urtemuga; eta piztutako po-
za eta esperantza gaitzak agorturik 
bide zeuden. Eta sortutako institu-
zioak (Udalbiltza barne) errekara-
tzeko abian. Eta irailera arte isilik 
egotea ezinezko iruditzen zitzaigu-
nez, alderdi politikoetatik at, baina 
sindikalista abertzaleen begipean, 
kolore desberdinetako pertsona 
batzu elkartzea egoki izan zitekee-
la iruditu zitzaigun. 

"Herria 2000"ren inguruko 
jendeak Agiri-zirriborro bat pres-
tatu zuen; eta uztailaren 27an Gas-
teizko Zaramaga auzo famatuan 
biltzen hasi ginen. Parte hartzaile-
ak oro jator mintzatu ziren. «Liza-
rra está en coma» bota zuen batek. 
Eta abuztuan barrena gogor lan 
egitea erabaki zen; eta II. urtemu-
ga egunerako «zerbait» prestatzea. 
Helburua: Lizarra-Garazi berrin-
dartzea. Handik egun batzutara, 
ETA-ren azkeneko oldarraldia hasi 
zen; eta egoera politikoa, eta giroa 
bera, errotik aldatu ziren. 

Agirien eta kontra-agirien ilara 
zabaldu zen. Eta, denen koroatzat, 
"Basta ya"koen manifestazio jen-
detsu eta lotsagarria burutu zen 
Donostian. Ibarretxe bera nora jo 
ez zekiela somatu genuen gehie-
nok. Eta zanpaketa franko-españo-
la, tinko. 

Ene uste apalaz, errotik aldatu 
da egoera. Eta uztailean kontuz, 
tentuz, eta abertzaleak ez diren ba-
tzuk ere ez uxatzekotan prestatuta-
ko izkribu epelak (Auto-Determi-
nazio hitza bera ez da agertzen!) ez 
zuen jadanik balio. Espainiarkeria 
harrotuari aurre egiteko besterik 
behar zer, eta besterik behar da. 
Mario Zubiaga lumakideak maisu-
ki azaldu dituen arrazoinengatik. 

Eta, barrena urraturik, neure 
izena Zaramagako Agiritik ken-
tzea erabaki nuen. 

Ez zait erraza izan. Zinez. 


